
ᐅᓪᓗᒃᑯᑦ:  

ᐱᔾᔪᑎᓕᒃ: ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕕᒃ ᐳᐃᔨᓕᕆᓂᕐᒧᑦ ᐆᒪᔪᓕᕆᔨᑦ 

ᑲᑎᒪᔨᖏᓐᓂᒃ ᑎᑎᕋᖅᓯᒪᔪᑦ ᑭᒃᑯᓕᒫᓂᒃ ᓈᓚᒃᑎᑦᑎᓂᕐᒥᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᐅᑯᓂᖓ 2017\18 

ᐊᒻᒪᓗ 2018\19 ᐅᑭᐅᓄᑦ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐱᓪᓗᒋᑦ ᑕᐅᕙᓂ ᑲᓇᖕᓇᖅᐸᓯᐊᓂ ᐊᒻᒪᓗ 

ᑭᖑᓄᑦ. 

ᖁᔭᓐᓇᒦᒃ ᐱᕕᖃᖅᑎᑦᑎᓂᓯ ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᐅᓯᖃᖅᑎᑕᐅᔪᓐᓇᕐᓂᕐᒥᑦ ᐱᔾᔪᑎᐅᔪᓄᑦ 

ᐃᓱᒪᓕᐅᕆᓂᐊᖅᑎᓪᓗᑕ ᐊᒻᒪᓗ ᐊᑐᓕᖁᔨᔾᔪᑎᓄᑦ ᑕᒪᑦᓱᒧᖓ ᑲᑐᔾᔨᓗᑕ ᑲᔪᓯᓂᐊᕐᓂᕐᒥᑦ.  

ᑕᖅᑭᖓᓂ ᑎᓴᑉᐸ 6, 2016, ᑭᐅᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓪᓗᒋᑦ ᑐᒃᓯᕋᐅᑎᑦ 

ᐅᖃᐅᓯᒃᓴᓄᑦ ᑕᒪᑦᓱᒧ ᓇᖕᒥᓂᖅ ᐳᐃᔨᓂᑦ ᓴᓂᕐᕙᐃᓂᕐᒥᑦ ᐱᑕᖅᑕᐅᔪᓐᓇᖅᑐᓄᑦ ᐊᑐᐊᒐᑦ, ᓄᓇᕗᑦ 

ᑐᓐᖓᕕᒃ ᑎᒥᖓᑦ ᑐᓂᓯᓯᒪᔪᑦ ᐊᑐᐃᓐᓇᕈᐃᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᓐᓄᑦ ᑲᓇᑕᒥ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐸᐃᑉᐹᖁᑎᖏᓐᓂᒃ ᑕᐃᔭᐅᔪᑦ 

ᐃᒪᓐᓇ “ᐃᓂᐊᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐱᓪᓗᒋᑦ ᐃᓄᐃᑦ ᐃᖃᓗᓕᕆᓂᖅ 

ᑕᕆᐅᕐᒥᐅᑕᓂᒃ  ᓄᓇᕗᑦ ᐃᒪᖁᑎᖏᓐᓂ ᓄᓇᓕᖏᑦᑕ ᓂᐅᕕᐊᒃᓴᐅᓗᑎᒃ” (ᓄᓇᕗᑦ 

ᑐᓐᖓᕕᒃ ᑎᒥᖓᑦᑕ ᐃᓂᒋᔭᖓᓐᓄᑦ ᐸᐃᑉᐹᑦ ᑎᑎᕋᖅᓯᒪᔪᑦ). ᓄᓇᕗᑦ ᑐᓐᖓᕕᒃ ᑎᒥᖓᑦ 

ᐊᐅᓪᓚᖅᑎᑦᑎᓚᐅᖅᑐᑦ ᒥᓂᔅᑕ ᓕᐹᖕᒃ ᐊᔾᔨᐊᓂᒃ ᑖᑦᓱᒪ ᐸᐃᑉᐹᑦ ᔭᓐᓄᐃᕆ 16, 2017−ᒥ. ᑕᒪᓐᓇ 

ᑐᑭᓯᒃᑲᓐᓂᕈᑎᒃᓴᖅ ᐅᑯᓂᖓ ᓄᓇᕕᒃ ᐳᐃᔨᓕᕆᓂᕐᒧᑦ ᐆᒪᔪᓕᕆᔨᖏᑕ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ 

ᑎᒥᐅᔪᓄᑦ ᑕᒪᑦᓱᒧᖓ ᐱᓕᕆᐊᖑᓂᐊᑕ ᑲᔪᓯᓂᖏᓐᓂᒃ, ᐊᔾᔨᐊ ᐸᐃᑉᐹᑉ ᐊᑕᔪᖅ ᐃᓚᓕᐅᑎᓯᒪᓪᓗᓂ. 

ᐃᓄᒃᑎᑑᓕᖅᓯᒪᓗᑎᒃ ᐊᔾᔨᖏᑦ ᐊᐅᓪᓚᖅᑎᑕᐅᓛᖅᑐᑦ ᒫᓐᓇᕈᓗᒃ. ᐊᑏ ᑲᒪᒋᓯᐅᒃ ᐅᓇ ᐸᐃᑉᐹᖅ 

ᐃᓚᒋᔭᐅᓂᖏᓐᓂᒃ ᐅᑯᐊ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᓂᔭᖏᓐᓂᒃ ᑕᒪᑦᓱᒧᖓ ᐱᓕᕆᐊᖑᔪᓄᑦ 

ᑲᔪᓯᓂᖏᑦᑕ.  

ᐊᑖᓃᑦᑐᑦ ᐅᖃᐅᓯᐅᔪᑦ ᐊᒃᑐᐊᓪᓗᑎᒃ ᖃᐅᔨᓇᓱᐊᖅᑕᐅᔪᓄᑦ ᐅᓂᒃᑲᐅᑕᐅᔪᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ 

ᐸᐃᑉᐹᖁᑎᖏᓐᓂ. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓂᒋᔭᖓ ᐸᐃᑉᐹᑎᒍᑦ. ᓄᓇᕗᑦ ᑐᓐᖓᕕᒃ ᑎᒥᖓᑦᑕ 

ᐅᖃᐅᓯᖏᑦ ᑐᖓᐅᑦᑎᔪᑦ ᐱᔭᐅᔪᒪᔪᓂᒃ, ᐱᓗᐊᖅᑐᒥᑦ, ᐊᖅᑭᒃᓱᐃᑎᓪᓗᒋᑦ ᐃᖃᓗᓕᕆᓂᕐᒧᑦ ᐊᐅᓚᑦᓂᕐᒥᑦ 

ᐃᓱᒪᓕᐅᕆᓪᓗᑎᒃ ᐊᒃᑐᐊᔪᓂᒃ ᐃᓄᐃᑦ ᐃᖃᓗᒐᓱᒍᑎᖏᓐᓄᑦ, ᐅᑯᓄᖓ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ. 

- ᐃᒪᓐᓇᐃᓕᐅᕈᑦᑕ ᓇᓗᓇᐃᑦᑐᐊᕐᓗᒋᑦ ᑐᑭᓯᓇᑦᑎᐊᖅᑐᒃᑯᑦ ᐊᑯᓐᓂᖓᓐᓂ ᐅᑯᐊ ᓄᓇᕗᒥ 

ᐊᖏᕈᑏᑦ ᐊᐅᓚᑦᑎᔨᓂᒃ ᐊᒃᑐᐊᔪᒃ ᐅᑯᓄᖓ ᓄᓇᓄᑦ ᓇᓗᓇᐃᖅᓯᒪᔪᐊᓂ 1 ᐊᒻᒪᓗ ll; ᐊᒻᒪᓗ 

- ᒪᓕᒃᓗᓂ ᐃᓗᐃᑦᑐᒥᑦ ᐅᑯᓂᖓ ᐊᖏᕈᑎᑦ ᒪᓕᖁᔭ ᓐᓂᒃ, ᐊᑐᖅᑎᓪᓗᒋᑦ ᐱᔭᕆᐊᓕᒃ.    

 

1. ᓄᓇᐃᑦ ᐃᓛᒃᑰᓕᖅᑎᑕᐅᓯᒪᔪᑦ ᓇᓗᓇᐃᖅᓯᒪᓪᓗᑎᒃ, ᓄᓇᐃᑦ ᐊᒻᓗ ᐆᒪᔪᐃᑦ ᐊᒃᑐᖅᑕᐅᓯᒪᔪᑦ 

ᐱᓕᕆᕕᐊᑦ ᐃᒪᒻᒥᐅᑕᓕᕆᔨᒃᑯᑦ ᑐᑭᓯᕋᐅᑎᐊᑦ ᐊᒃᑐᐊᔪᑦ ᐅᑯᓄᖓ ᑲᓇᖕᓇᖓᓄᑦ ᐊᒻᒪᓗ ᐅᐊᖕᓇᖓᓄᑦ 

ᖃᐅᔨᓇᓱᐊᖅᑕᐅᓂᖏᑦ ᓄᓇᐃᑦ ᐃᒪᐃᑦ (ᑲᓇᖕᓇᒥᑦ ᖃᐅᔨᓇᓱᐊᖅᑕᐅᔪᑦ ᓄᓇᐃᑦ ᐃᒪᐃᑦ ᐊᒻᒪᓗ 

ᐅᐊᖕᓇᖓᓄᑦ ᐃᒪᐃᑦ ᓄᓇᐃᑦ ᖃᐅᔨᓇᓱᐊᖅᑕᑦ ᐱᓪᓗᐊᖅᑐᑦ), ᓄᓇᖑᐊᓂ ᑎᑎᖅᑕᐅᓯᒪᔪᑦ ᓯᕗᓕᐊᓂ 

ᒪᒃᐱᒐᒥ ᐅᑯᐊ ᐃᒪᒻᒥᐅᑕᓕᕆᔨᒃᑯᑦ ᑎᑎᖅᑲᖏᑦᓂ ᕕᕝᕗᐃᕆ 27, 2017-ᒥ ᑐᓂᓯᒪᔭᖏᓐᓂᑦ ᐸᐃᑉᐹᑎᒍᑦ. 

ᐅᑯᐊ ᐅᐊᖕᓇᒧᑦ ᐊᒻᒪᓗ ᑲᓇᖕᓇᒧᑦ ᖃᐅᔨᓇᓱᐊᖅᑕᐅᓂᖏᑦ ᓄᓇᐃᑦ ᐃᒪᑦ ᐃᓂᖏᓐᓂ ᐃᓂᖃᖅᑐᑦ 

ᑲᓇᑕᐅᑉ ᑭᖑᒐᓱᐊᕐᓂᕐᒥᑦ ᐃᖃᓗᓕᕆᕕᐊᓐᓂ ᐃᒪᕐᒥ ᑕᕆᐅᒥ 2 ᐊᒻᒪᓗ 3-ᒥ. 

ᐅᐊᖕᓇ ᐃᒪᖓᓂ ᐃᓚᒋᓪᓗᒋ ᐱᓂᐊᖅᑕᖏᑦ ᐅᑯᐊ ᓄᓇᕗᒥ ᓄᓇᓕᖕᓄᑦ ᖃᓂᒋᔭᑦ, ᑕᑯᒃᓴᐅᔪᑦ 

ᐱᓕᕆᕕᐊᓐᓂ ᐃᒪᕐᒥᐅᑕᓕᕆᔨᒃᑯᑦ ᓄᓇᖑᐊᖁᑎᐊᓐᓂ ᓄᓇᕗᑦ−ᑲᓇᖕᓇᖓᓂ ᐊᒥᐊᑯᒃᐃᑦ ᓇᓪᓕᐊᑐᐃᓐᓇᖅ 

ᐅᑯᓇᓂ ᓄᓇᓖᑦ ᐃᒪᖓᓂ ᐃᓕᖓᔪᑦ ᐅᕙᓂ ᓇᓗᓇᐃᖅᑕᐅᓯᒪᔪᐊᓂ ᐃᒪᕐᒥ 1 ᐅᕝᕙᓘᓐᓃᑦ ll ᐅᑯᓇᓂ 

ᓄᓇᕗᑦ ᐊᖏᕈᑎᖏᓐᓂ.   

ᐅᑯᐊ ᐱᖓᓇᖓᓂ ᐃᒪᐃᑦ ᓇᓗᓇᐃᖅᓯᒪᔪᑦ ᐃᓚᖃᖅᑐᑦ ᐱᒋᔭᖓᓐᓂᒃ ᐅᑯᐊ ᓄᓇᕗᒥ ᓄᓇᓕᖕᓄᑦ 

ᖃᓂᒋᔭᖏᓐᓂ ᑕᑯᒃᓴᐅᑎᑕᖏᓐᓂᒃ ᓄᓇᖑᐊᒥ ᐃᒪᓐᓇ ᓄᓇᕗᑦ − ᐱᖓᓇᖓᓂ. ᐃᓚᖏᑦ ᑕᒪᕐᒥᑲᓴᒃ 

ᐊᒥᐊᒃᑯᑦ ᐅᑯᓄᖓ ᑲᓇᖕᓇᒥ ᐃᒪᕐᓄᑦ ᐃᓚᒋᑦ ᓇᓗᓇᐃᖅᓯᒪᔪᑦ − ᐃᓚᒋᔭᐅᓪᓗᑎᒃ ᐅᑯᓄᖓ ᐊᒥᐊᒃᑯᓄᑦ 

ᐃᓂᖃᖅᑐᑦ ᑲᓇᖕᓇᖓᓂ 61 ᐊᖏᓂᖃᖅᑐᒥᑦ ᓴᓂᒻᒧᑦ − ᐃᓂᓕᒃ ᓇᓗᓇᐃᖅᓯᒪᔪᒥ 1 ᐅᑯᓇᓂ ᓄᓇᕗᑦ 

ᐊᖏᕈᑭᑎᖏᓐᓂ. 

ᑭᖑᐃᑦ ᐱᓪᓗᒋᑦ ᐊᐱᖅᑯᑎᐅᔪᑦ ᐊᒥᓱᓄᑦ ᐱᔭᐅᕙᖕᓂᖏᑦ ᐊᒻᒪᓗ ᐊᔾᔨᒌᖏᑦᑐᓂᑦ ᐃᒪᕐᓂ ᐱᔭᐅᓯᒪᔪᑦ. 

ᑭᖑᐃᑦ ᐃᒪᐅᑉ ᐃᓚᖓᓂ ᑕᑯᒃᓴᐅᑎᑕᐅᔪᑦ ᐅᑯᓄᖓ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᓐᓄᑦ ᓄᓇᖑᐊᑎᒍᑦ 

ᐃᒪᓐᓇ ᓇᓗᓇᐃᑯᑕᓕ DS-E. ᐃᓚᒋᓪᓗᒋᑦ ᑭᖑᐃᑦ ᐃᓱᒪᒋᔭᐅᓯᒪᔪᑦ ᐊᒥᖄᕈᑕᐅᓪᓗᑎᒃ ᐊᑯᑭᒃᑐᒥᐅᓄᑦ 

ᑲᓇᖕᓇᖓᓂ ᑕᕆᐅᑉ ᐊᓪᓚᓐᑎᒃ ᐃᖃᓗᓕᕆᔨᑦ ᑲᑐᔾᔨᖃᑎᒌᖏᓐᓄᑦ ᐃᓚᖓᑕ ᐃᓚᖓᓂ 0 ᐊᒻᒪᓗ 1.     

 

2. ᐃᒪᒻᒥᐅᑕᓕᕆᔨᒃᑯᑦ ᐱᓕᕆᕕᐊᑦᑕ ᑐᒃᓯᕋᐅᑎᖏᑦ 

ᐅᑯᐊᓕᒫ ᐱᓪᓗᒋᑦ ᐱᖓᓇᖓᓂ ᓇᓗᓇᐃᖅᓯᒪᔪᑦ ᐃᒪᐃᑦ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᑦ ᑐᒃᓯᕋᖅᑐᑦ 

ᐊᒻᒧᒋᐊᕐᓗᒋᑦ ᓄᓇᓂᖕᓕᒥᐅᓄᑦ ᐆᒪᔪᖅᑕᐅᕙᒃᑐᑦ ᐅᓄᕐᓂᖏᑦᑕ ᑕᐃᑲᓂ borealis (ᐅᐊᖕᓇᖅᐸᓯᐊᓂ) 

ᑭᖑᒃᑕᕐᓂᖅ ᐊᒻᒪᓗ montagui (ᑕᖅᓴᓕᑦ) ᑭᖑᐃᑦ ᑕᐃᑲᖓᑦ ᐅᖁᒪᐃᓐᓂᓕᒃ ᐃᒪᓐᓇ 2,080t. ᐊᒻᒪᓗ 6, 

138t ᐱᓪᓗᒋᑦ ᐃᒪᓐᓇ ᑎᑭᐅᑎᓗᒍ 1,967t ᐊᒻᒪᓗ 4, 758t ᐱᓗᐊᖅᑐᒥᑦ.      

ᐅᑯᐊᓕᒫ ᐱᓪᓗᒋᑦ ᐱᖓᓇᖓᓂ ᐃᒪᕐᓂ ᓇᓗᓇᐃᖅᓯᒪᔪᑦ, ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᑦ ᑐᒃᓯᕋᖅᑐᑦ 

ᐱᒪᑐᐃᑦᑎᐊᕐᓂᕐᒥᑦ ᒫᓐᓇᒧᑦ ᓄᓇᓕᖕᓂ ᐆᒪᔪᖅᑕᐅᕙᒃᑯᑦ ᐅᓄᕐᓂᖏᑦ ᒪᑯᓄᖓ ᑕᖅᓴᓕᖕᓄᑦ ᑭᖑᖕᓄᒃ 

ᐃᒪᓐᓇ ᐅᖁᒪᐃᓐᓂᖃᖅᑐᓂᒃ 870t.  

ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᑦ ᐅᖃᖅᓯᒪᖕᒥᔪᑦ ᑕᒪᒃᑯᐊ ᑐᒃᓯᕋᐅᑏᑦ ᐊᖅᑭᐅᒪᓂᖏᑦ ᑐᑭᖏᑦᑕᓗ 

ᐱᔭᖅᑯᑎᒃᑯᕈᔪᒃ ᐊᒥᓲᓂᖃᖅᑎᑦᑎᓂᖅ. 

(ᐱᑕᖃᖏᑦᑐᖅ ᑐᒃᓯᕋᐅᑎᓂᒃ ᓯᕗᓂᐊᒍᑦ ᑲᑎᒪᔨᑦ ᐱᓪᓗᒋᑦ ᐱᖓᓇᖓᓂ ᐃᒪᐃᑦ ᓇᓗᓇᐃᖅᑕᐅᓯᒪᔪᖏᓐᓂᒃ 

ᑲᓇᖕᓇᖅᐸᓯᖕᒥ ᑭᖑᖕᓂᑦ.)   

3. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐅᖃᖅᑕᖏᑦ ᐱᓪᓗᒋᑦ ᑐᒃᓯᕋᐅᑏᑦ ᑐᕌᖅᑐᑦ ᓯᓚᑖᓂ ᓄᓇᕗᑦ ᓄᓇᓕᑦ 

ᓄᓇᖁᑎᖏᓐᓂ. 

a) ᒪᓕᖁᔭᐅᓂᖏᑦ ᐊᑐᓕᖁᔨᔾᔪᑎᒃ ᐅᑯᓇᖓᑦ ᐱᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 

ᓯᓚᑖᓂᑦ ᐅᑯᐊ ᓄᓇᕗᑦ ᓄᓇᓕᑦ ᓄᓇᖁᑎᖏᓐᓂ, ᐅᑯᐊᓗ ᓄᓇᕗᑦ ᐊᖏᕈᑎᑦᑕ ᐊᖏᕈᑏᑦ 

ᐊᐅᓚᑦᑎᔨᒻᒪᕇᑦ ᐊᒃᑐᐊᔪᑦ ᐅᑯᓄᖓ ᐊᑐᓃᖅᑐᑦ 1 ᐊᒻᒪᓗ II ᐅᑯᓇᓂ ᐊᖏᕈᑎᑎᒍᑦ ᒪᓕᖁᔭᐅᕗᑦ 

ᒐᕙᒪᒃᑯᓐᓂᑦ ᕿᓂᕐᓗᑎᒃ ᐅᖃᐅᓯᑦᑎᐊᓂᒃ ᐅᖃᐅᔾᔪᕈᑎᑎᒍᑦ ᐅᑯᐊᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ ᐋᖅᑭᒃᓱᐃᓕᕌᖓᑕ ᓇᓪᓕᐊᓐᓂᑐᐃᓐᓇᖅ ᑭᖑᓕᕆᓂᕐᒧᑦ ᐊᐅᓚᑦᑎᔪᓂᒃ ᐃᓱᒪᓕᐅᕈᑎᑎᒍᑦ 

ᐊᒃᑐᖅᓯᓚᔭᖅᑐᓪᓗ ᑕᖏᖏᓐᓂᒃ ᐊᒻᒪᓗ ᐊᑭᖏᓐᓂᒃ ᓇᓪᓕᐊᑐᐃᓐᓇᖅ 1−ᒥ) ᐃᓄᐃᑦ ᐃᖃᓗᒐᓱᖕᓂᕐᒧᑦ 

ᐱᔪᓐᓇᐅᑎᖏᑦ ᐅᑯᓇᓂ ᓄᓇᕗᑦ ᓄᓇᓖᑦ ᖃᓂᒋᔭᖏᓐᓂ ᓄᓇᓂ ᐳᐃᔨᓕᕆᓂᕐᒧᑦ ᐃᒪᕐᓂ ᐅᕝᕙᓗ 2−ᒥ) 

ᐃᓄᐃᑦ ᐃᖃᓗᒐᓱᖕᓂᕐᒧᑦ ᐱᕕᒃᓴᖏᑦ ᐃᓗᐊᓂ ᐅᑯᐊ ᐃᓗᐊᓂ ᓄᓇᕗᖅ ᓄᓇᓖᑦ ᖃᓂᒋᔭᖏᓐᓂᒃ ᐃᒪᕐᓂ 

ᐳᐃᔨᑦ ᐃᓂᖏᓐᓂ: 15.3.4.  

ᐱᓪᓗᒋᑦ ᑭᒃᑯᑐᐃᓐᓇᐃᑦ ᓇᓗᓇᐃᖅᑕᐅᓯᒪᔪᑦ ᐃᓅᓂᕐᒥᑦ ᒪᓕᒃᖢᒋᑦ ᐊᖏᕈᑏᑦ ᑎᒍᒻᒥᔭᐅᔪᑦ ᕿᑭᖅᑖᓗᒃ 

ᑯᐊᐱᕇᓴᒃᑯᓐᓄᑦ ᐊᒻᒪᓗ ᕿᑭᖅᑖᓗᒃ ᐃᖃᓗᓕᕆᓂᕐᒧᑦ ᐱᓕᕆᕕᐊᓐᓄᑦ, ᐊᒻᒪᓗ ᐅᓄᕐᓂᖅᓴᐃᑦ ᐃᓄᐃᑦ 

ᑎᒍᒻᒥᔪᑦ ᐃᓂᐅᔪᓂᒃ ᐊᒃᑐᐊᔪᓂᒃᓗ ᕿᖑᓕᕆᓂᕐᒧᑦ ᐃᖃᓗᒐᓱᐊᕐᓂᕐᒥᑦ ᐅᕝᕙᓗ ᑲᔪᓯᑎᑦᑎᓯᒪᓂᖅ 

ᑭᖑᓕᕆᓂᕐᒥᑦ ᐃᖃᓗᒐᓱᖕᓂᕐᒥᑦ ᒪᑯᓇᓂ ᑎᒥᐅᔪᑎᒍᑦ, ᕿᑭᖅᑖᓗᒃ ᑯᐊᐱᕇᓴᓐ ᐊᒻᒪᓗ ᕿᑭᖅᑖᓗᖕᒥ 

ᐃᖃᓗᓕᕆᓂᕐᒧᑦ ᑎᒥᐅᔪᖅ ᐱᓕᕆᐊᖃᖅᐸᒃᑐᑦ ᐃᓄᐃᑦ ᐃᖃᓗᓕᕆᓂᕐᒧᑦ ᐱᔪᓐᓇᐅᑎᖏᓐᓂᒃ ᒪᓕᒃᖢᒋᑦ 

ᐃᓛᒃᑰᖅᑐᐊ 5-ᒥ ᐊᖏᕈᑎᓂ ᐃᖃᓗᒐᓱᒃᑎᓪᓗᒋᑦ ᑭᖑᖕᓂᒃ ᐅᑯᓇᓂ ᓄᓇᕗᒥ ᓄᓇᓖᑦ ᐃᓚᖏᓐᓂ ᓄᓇᓂ.  

ᐃᓄᐃᑦ ᓇᒥᓂᖃᕐᓂᐊ, ᑎᒍᒻᒥᓂᐊ ᐱᓯᒪᓪᓗᑎᒃ ᐊᒻᒪᓗ ᐃᓚᐅᓂᖅ ᑭᖑᓕᕆᓂᕐᒧᑦ ᐅᑯᑎᒎᓇᖅ ᑎᒥᐅᔪᑎᒍᑦ 

ᐊᒻᒪᓗ ᓇᓗᓇᐃᖅᓯᒪᔪᑦ ᓇᖕᒥᓂᖅ ᑭᖑᓕᕆᓂᕐᒧᑦ ᐅᑯᓇᓂ ᓄᓇᕗᒥ ᓄᓇᓖᑦ ᖃᓂᒋᔭᖏᓐᓂ ᖁᓛᒍᑦ 

ᖃᐅᑕᒫᑦ ᐱᔭᕆᐊᖃᖅᑕᖏᑦᑕ ᐅᖓᑖᓄᑦ ᐅᕝᕙᓗ ᐊᖅᑭᒋᐊᖅᓯᒪᔪᑦ ᖃᐅᑕᒫᑦ ᐱᔭᕆᐊᖃᖅᑕᖏᑦᑕ 

ᐅᓄᕐᓄᓂᖏᑦ  ᑐᑭᖃᖅᑐᖅ ᐱᔪᓐᓇᖅᑎᓪᓗᓂ ᐃᓄᐃᑦ ᐊᖑᓇᓱᐊᕐᓂᕐᒥᑦ ᐱᕕᒃᓴᓂᒃ ᐃᓗᐊᓂ ᑐᑭᖏᑦᑕ 

ᐅᑯᐊ ᐃᓚᖓᓂ 15.3.4.  

ᐱᓪᓗᒍ ᐊᑐᓃᖅᑐᖅ ᓄᓇ ᐃᒪᖅ ᐅᕙᓂ 1−ᒥ ᖃᓂᒋᔭᖃᖅᑐᖅ ᐅᕗᖓ ᓄᓇᕗᒥ ᓄᓇᓖᑦ ᓄᓇᖁᑎᖏᓐᓄᑦ, 

ᓇᓪᓕᐊᑐᐃᓐᓇᖅ ᑲᓇᖕᓇᖓᓂᖅᐸᓯᖅ ᓄᓇᐃᑦ ᐊᑐᓃᖅᑐᑦ ᑭᖑᐃᑦ ᑰᑕᖏᑦ ᐃᓱᒪᓕᐅᕈᑕᐅᔪᑦ ᐅᕗᖓ 

ᐊᑐᓃᖅᑐᒧᑦ 1−ᒥ ᐊᒃᑐᖅᓯᔪᖅ ᐊᑐᐃᓐᓇᐅᓂᖏᓐᓄᓄᑦ ᐃᖃᓗᓕᕆᓂᕐᒧᑦ ᑭᖑᖕᓂᒃ ᐃᓗᐊᓂ ᓄᓇᕗᑦ 

ᓄᓇᓖᑦ ᓄᓇᖁᑎᖏᓐᓂᒃ. ᐃᒪᓐᓇᐃᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᑦ ᓱᓕ 

ᐃᓱᒪᓕᐅᕌᓂᖏᓐᓂᖏᓐᓂ ᐊᒃᑐᖅᓯᔪᑦ ᑕᖏᖃᖅᑐᓂᒃ ᐊᒻᒪᓗ ᐱᒃᑯᓇᖅᑐᑦ ᐃᓄᐃᑦ ᐱᔪᓐᓇᐅᑎᖏᑦ ᐅᕝᕙᓗ 

ᐃᓄᐃᑦ ᐱᕕᒃᓴᑦᑎᐊᖏᓐᓂᒃ ᐃᖃᓗᒐᓱᐊᕐᓂᕐᒥᑦ ᑕᖅᓴᓕᖕᓂᒃ ᑭᖑᓂᒃ ᐅᑯᓇᓂ ᓄᓇᕗᑦ ᓄᓇᓕᑦ ᐃᓚᖓᓂ  

ᓄᓇᓂ, ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᓂᖏᑦ ᓇᓪᓕᐊᓐᓄᑐᐃᓐᓇᖅ ᐊᓯᔾᔩᓂᕐᒥᑦ ᑕᖅᓴᓕᖕᓂᑦ 

ᑭᖑᖕᓂᒃ ᐃᓗᐊᓂ ᐅᑯᐊ ᓄᓇᕗᒥ ᓄᓇᓖᑦ ᖃᓂᒋᔭᖏᓐᓂ ᓄᓇᓂᒃ ᐃᒪᕐᓂᒃ ᒪᓕᖁᔭᐅᔪᑦ ᐊᑐᖅᑕᐅᓗᑎᒃ. 

ᐃᒪᐃᒥᐅᑕᓕᕆᔨᑦ ᐱᓕᕆᕕᐊᑦ ᑐᒃᓯᕋᐅᑎᖃᖅᑐᑦ ᓴᖅᑭᓯᒪᓪᓗᓂ ᐃᓕᑕᖅᓯᓂᕐᒥᑦ ᐅᑯᖓ ᓄᓇᕗᒥ 

ᐊᖏᕈᑎᓂ ᒪᓕᖁᔭᐅᔪᑦ, ᑕᒡᕙᓂ ᑐᒃᓯᕋᐅᑎᒥ ᕿᓂᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᑐᓕᖁᔨᔾᔪᑎᓂᒃ ᑕᒪᑦᓱᒧᖓ ᐱᔾᔪᑎᐅᔪᓄᑦ.  

b) ᒪᓕᖁᔭᐅᔪᑦ ᐃᓚᓕᐅᑎᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑭᒡᒐᖅᑐᖅᑎᖏᑦ ᐅᖃᖃᑎᒌᖑᑎᓂᒃ 

ᓯᕗᓐᓂᐊᖅᑎᐅᓗᑎᒃ ᐅᑯᓄᖓ ᑐᒃᓯᕋᐅᑎᓄᑦ 

ᓯᓚᑖᓂ ᓄᓇᕗᑦ ᓄᓇᓕᑦ ᓄᓇᖁᑎᖏᑦᑕ ᖃᓂᒋᔭᖏᓐᓂ, ᐅᑯᐊᓗ ᓄᓇᕗᑦ ᐊᖏᕈᑎᖏᑦᑕ 

ᐊᖓᔪᖃᐅᑎᖏᑦ ᐊᒃᑐᐊᔪᑦ ᐅᕗᖓ ᐃᓛᒃᑰᖅᑐᐊᓂ 1 ᐊᒻᒪᓗ 11 ᐊᒻᒪᓗ ᒪᓕᖁᔭᐅᔪᑦ ᐅᑯᐊ ᓄᓇᕗᑦ 

ᑐᓐᖓᕕᒃ ᑎᒥᖓᑦᑕ ᑭᒡᒐᖅᑐᖅᑎᖏᑦ ᐃᓚᒋᔭᐅᓗᑎᒃ ᐅᖃᖃᑎᒌᓂᐅᔪᓂ ᑲᔪᓯᓪᓗᑎᒃ ᐅᕗᖓ 

ᐃᒪᒻᒥᐅᑕᓕᕆᔨᑦ ᐱᓕᕆᕕᐊᑦᑕ ᑭᖑᓕᕆᓂᕐᒧᑦ ᐃᖃᓗᒐᓱᖕᓂᕐᒧᑦ ᑐᒃᓯᕋᐅᑎᓄᑦ ᐊᒃᑐᐊᔪᑦ ᑕᒪᑦᓱᒧ 

ᓯᓚᕐᔪᐊᓕᒫᒧᑦ ᐅᕝᕙᓘᓐᓃᑦ ᓄᓇᖅᑲᑎᒌᖏᑦᑐᑦ ᐊᖏᖃᑎᒌᖑᑎᖏᓐᓄᑦ ᐱᓪᓗᒋᑦ ᑭᖑᓕᕆᓂᕐᒧᑦ 

ᐊᐅᓚᑦᑎᓂᒃ ᐅᕙᖤ ᐃᓚᖓᓂ ᐃᓛᒃᑰᖅᑐᐊᓂ 1 ᐅᕝᕙᓗ 11: ᐃᒪᖓᓂ ᐅᑯᐊ ᑎᑎᕋᖅᓯᒪᔪᑦ 15.3.5, 5.9.2.    

ᐅᑯᐊ ᐃᖃᓗᓕᕆᔨᒃᑯᑦ ᐃᒪᒻᒥᐅᑕᓕᕆᔨᑦ ᐃᒪᓐᓇᓐᓇᐃᓕᐅᕋᓱᒃᑐᑦ ᑲᓇᑕᒃᑯᓪᓗ ᐊᐅᓚᑦᑎᓗᑎᒃ ᐃᓗᐊᓂ ᐅᑯ 

ᒪᓕᒃᓗᒋᑦ ᑲᓇᑕ−ᐊᑯᑭᒃᑐᖅ ᒪᕐᕈᖕᓄᑦ ᐊᖏᕈᑎᐅᓪᓗᑎᒃ ᐊᐅᓚᑦᑎᓂᖏᑦᑎᒍᑦ ᐃᖃᓗᓕᕆᓂᕐᒥᑦ ᑭᖑᓂᒃ 

ᐃᓗᐊᓂ ᐅᑯᐊ ᑭᖑᓂᑦ ᐃᖃᓗᒐᓱᖕᓂᕐᒧᑦ ᐃᒪᐃᑦ 2 ᐊᒻᒪᓗ 3 ᐊᒃᑐᐊᔪᑦ ᒪᓕᒃᓗᑎᒃ ᐅᑯᓂᖓ 

ᑐᒃᓯᕋᐅᑎᓂᒃ. ᐱᓪᔪᑎᒋᓪᓗᒋᑦ, ᐊᒻᒪᓗ ᐱᓪᓗᒍ, ᓇᓕᐊᑐᐃᓐᓇᖅ ᑕᐃᒪᐃᒃᑲᓗᐊᖅᐸᑦ, ᐅᑯᐊ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᑦ ᐊᐅᓚᑦᑎᔪᑦ ᐃᓗᐊᓂ ᐅᑯᐊ ᐅᐊᖕᓇᖅᐸᓯᐊᓄᑦ ᓄᓇᓕᑦ ᖃᓪᓗᓈᓂ ᐃᖃᓗᓕᕆᔨᑦ 

ᐃᒪᕐᒥᐅᑕᓕᕆᔨᔾᓗ ᐊᖏᕈᑎᖏᑦ ᓯᕗᓂᒥ ᐅᓄᑦᑐᐃᑦ ᐱᓕᕆᖃᑎᒌᒃᑐᑦ ᐊᐅᖕᓇᖅᐸᓯᐊᓂ ᓄᓇᓕᑦ 

ᖃᓪᓗᓈᓂ ᐃᖃᓗᓕᕆᔨᑦ ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑭᒡᒐᖅᑐᖅᑎᖏᑦ 

ᐃᓚᒋᔭᐅᒋᐊᖃᓚᐅᖅᑑᒐᓗᐊᑦ ᐅᖃᖃᑎᒌᒃᓂᖏᓐᓂ ᑐᕌᖅᑎᓪᓗᒋᑦ ᐃᒪᒻᒥᐅᑕᓕᕆᔨᒃᑯᑦ ᐱᓕᕆᕕᐊᑦᑕ 

ᑐᒃᓯᕋᐅᑎᖏᓐᓄᑦ.  

4. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐅᖃᐅᓯᖏᑦ ᐱᓪᓗᒋᑦ ᑐᒃᓯᕋᐅᑏᑦ ᐃᒪᓐᓇ ᑐᕌᖅᑎᓪᓗᒋᑦ ᐃᓗᐊᓂ 

ᓄᓇᕗᒥ ᓄᓇᓖᑦ ᓄᓇᖁᑎᖏᑦᑕ ᐃᓚᖓᖏᓐᓂ 

a) ᐃᒪᓐᓇᐃᓕᐅᕆᓕᑦ ᑐᑭᖏᑦ ᐋᖅᑭᒋᐊᕐᓗᒋᑦ ᐱᓪᔪᑎᐅᔪᓄᑦ ᐅᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᐃᓱᒪᓕᐊᑦ ᓄᓇᕗᑦ−ᑲᓇᖕᓇᖓᓂ ᐊᒻᒪᓗ ᓄᓇᕗᑦ ᑲᓇᖕᓇᖓᓄᑦ ᑐᒃᓯᕋᐅᑏᑦ ᒪᑯᓄᖓ 

ᓄᓇᓕᖕᓄᑦ ᐱᑕᕆᔭᐅᔪᓐᓇᖅᑐᑦ ᐅᓄᕐᓂᖏᓐᓄᑦ. 

ᐃᓗᐊᓂᐅᑯᐊ ᓄᓇᕗᑦ ᓄᓇᓖᑦ ᓄᓇᖁᑎᖏᓐᓂ, ᐅᑯᐊᓗ ᓄᓇᕗᑦ ᐊᖏᕈᑎᖏᑦ ᐊᖓᔪᖃᐅᑎᖃᕐᓂᐊᑦ 

ᐃᓚᖓᖃᖅᑐᑦ ᐃᓄᐃᑦ ᐃᖃᓗᒐᓱᖕᓂᕐᒧᑦ ᐱᔪᓐᓇᐅᑎᖏᑦ ᐊᒻᒪᓗ ᐃᓱᒪᓕᐅᕆᓂᕐᒧᑦ ᓴᖏᓂᖃᕐᓂ 

ᐃᓚᖏᓪᓗᒋᑦ ᐅᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ.  

ᐃᓄᐃᑦ ᐱᔪᓐᓇᐅᑎᖃᖅᑐᑦ ᐃᖃᓗᒐᓱᖕᓂᕐᒧᑦ ᐱᑕᖃᖏᖦᖢᒋᑦ ᐅᓄᕐᓂᖏᑦ ᐃᓱᓕᕝᕕᖃᕋᑎᒃ ᐅᑯᓇᓂ 

ᓄᓇᕗᑦ ᓄᓇᓕᖏᑦᑕ ᖃᓂᖏᔭᖏᓐᓂ ᓄᓇᓂ ᑭᓯᐊᓂ ᐃᓱᓕᕝᕕᖃᖅᑎᑦᑎᓂᖅ 1) ᐅᖃᖅᑕᐅᓯᒪᓂᖃᖅᐸᑦ 

ᐱᔾᔪᑎᖃᕐᓗᑎᒃ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᕐᒧᑦ ᐋᖅᑭᒃᑕᐅᓯᒪᓐᓂᖅᐸᑦ ᐅᑯᓄᖓ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐅᕝᕙᓗ 2) ᖃᔪᓯᓗᑎᒃ, ᐋᖅᑮᒋᐊᓚᐅᖅᑎᓐᓇᒋᑦ, ᐃᓱᓕᕝᕕᖃᑎᑦᑎᓂᖅ 

ᒪᓕᒐᕐᔪᐊᑎᒍᑦ ᓱᓕᓂᖃᖅᐸᑦ ᐊᒻᒪᓗ ᐃᓕᖓᓗᓂ ᓯᕗᓂᐊᓂ ᐊᖏᕈᑏᑦ ᐊᑐᓕᖅᑎᓪᓗᒋᑦ ᔪᓚᐃ 9 1993: 

ᑎᑎᕋᖅᓯᒪᔪᑦ ᐃᓚᒋᓐᓂ ᐅᑯᓇᓂ 5.3.3, 5.6.1, 5.6.4.    

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑕᐅᓯᑑᓪᓗᑎᒃ ᐱᔪᓐᓇᐅᑎᓕᑦ ᓴᖏᓂᕐᓂᒃ ᐅᑯᓇᓂ ᓄᓇᕗᒥ 

ᓄᓇᔩᑦ ᖃᓂᒋᔭᖏᓐᓂ ᓄᓇᕗᑦ, ᒪᓕᒃᖢᒋᑦ ᒥᓂᔅᑕᐅᑉ ᓴᖏᓂᑐᐊᖓ ᐊᔾᔨᒌᖏᑦᑐᑦ ᐅᕝᕙᓘᓐᓃᑦ 

ᖁᔭᓈᖅᓯᓗᓂ ᐅᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐊᖏᓐᓂᒃ, ᒪᑭᑎᑦᑎᓗᓂ 

ᓱᓕᓂᐅᔪᓂᒃ ᐅᑯᓄᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ: ᐃᓚᖓᓂ ᐅᑯᐊ ᑎᑎᕋᖅᓯᒪᔪᑦ 

ᒪᓕᒃᓗᒋᑦ 5.3.3, 5.3.22, 5.6.16.  

ᓄᓇᓄᓇᖅᑕᐅᓯᒪᓕᕇᖅᑐᑦ, ᑭᓇᑐᐃᓐᓇᖅ ᓇᓗᓇᐃᖅᑕᐅᓯᒪᔪᑦ ᐃᓄᒻᒪᕆᐅᓪᓗᓂ ᒪᓕᒃᖢᒋᑦ ᐊᖏᕈᑏᑦ 

ᑎᒍᒻᒥᔪᖅ ᐅᑯᐊ ᕿᑭᖅᑖᓗᒃ ᑯᐊᐱᕇᓴᓐ ᐊᒻᒪᓗ ᕿᑭᖅᑕᓕ ᐃᖃᓗᓕᕆᔨᑦ ᑎᒥᖁᑎᐊᑦ, ᐊᒻᒪᓗ 

ᐅᓄᕐᓂᖅᓴᐃᑦ ᐃᓄᐃᑦ ᑎᒍᒻᒥᔪᑦ ᐃᓂᐅᔪᓂᒃ ᐊᒃᑐᐊᔪᓂᒃ ᑭᖑᓕᕆᓂᕐᒧᑦ ᐃᖃᓗᓕᕆᓂᕐᒥᑦ ᐅᕝᕙᓄ ᑲᔪᓯᔪᑦ 

ᑭᖑᓕᕆᓂᕐᒧᑦ ᐃᖃᓗᒐᓱᖕᓂᕐᒧᑦ ᒪᑯᓇᓂ ᑎᒥᐅᔪᓂᒃ. ᕿᑭᖅᑖᓗᒃ ᑯᐊᐱᕇᓴᓐ ᐊᒻᒪᓗ ᕿᑭᖅᑕᓂ 

ᐃᖃᓗᓕᕆᔨᑦ ᑎᒥᖁᑎᐊᑦ ᐃᓄᐊᒥ ᐱᓂᕆᑎᓪᓗᒋᑦ ᓄᓇᕗᑦ ᓄᓇᓕᖏᑦᑕ ᖃᓂᒋᔭᖏᓐᓂ ᓄᓇᓂ 

ᑕᐃᒪᐃᒻᒪᑦ “ᐃᓄᐃᑦ” ᐃᖃᓗᓕᕆᓂᕐᒧᑦ ᐃᓗᐊᓂ ᐃᒪᓐᓇ ᑐᑭᓕᒃ ᐃᓛᒃᑰᑦᑐᐊᓂ 5 ᐊᖏᕈᑎᓂ.  

ᖃᑯᑎᒃᑯᑦ ᑕᐃᓱᒪᓂᑲᓐᓂᐊᕐᔪᒃ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓇᓱᐊᖅᓯᒪᔪᑦ ᐋᖅᑮᒋᐊᕐᒥᕐᓯᑦ 

ᐳᐃᓕᓂᕆᒥᕐᓱᑦ ᐃᖃᓗᒐᓱᖕᓂᕐᒧᓪᓗ ᑰᑕᓂᒃ ᐅᑯᐊ ᐃᓗᐊᓂᓘᓐᓃᑦ ᓄᓇᕗᑦ ᓄᓇᓖᑦ ᖃᓂᒋᔭᖏᓐᓂᒃ 

ᓄᓇᓂᒃ, ᐃᓱᒪᓕᐅᕋᑎᒃ ᐃᒪᓐᓇᐃᓐᓇᔭᕐᓂᖏᓐᓂᒃ ᐋᒃᑲᓘᓐᓃᑦ ᑕᒪᓐᓇ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ 

ᑐᑭᓕᐅᑦᑎᐊᖅᑕᐅᔪᓐᓇᕐᒪᖔᑕ ᓱᓕᓂᖏᑦ ᐊᒻᒪᓗ ᑕᐃᒪᐃᑕ ᖃᓄᑎᒋᑦ ᐊᖏᓂᖃᕐᓂᖃᖅᐸᑦ, ᒪᓕᒃᓗᒋᑦ 

ᐅᑯᐊ ᐃᓚᖓᓂ ᑎᑎᕋᖅᓯᒪᔪᑦ 5.6.4. ᐅᑯᓇᓂ ᐊᖏᕈᑎᓂ,1 ᑕᒪᓐᓇ ᐃᓚᖓᓂ ᐃᓕᖓᔪᑦ 

ᐃᒪᓐᓇᐃᑎᑦᑎᖏᑦᑐᖅ ᐱᔪᓐᓇᖅᑎᑦᑎᓂᕐᒥᑦ ᓴᖏᓂᒃᑯᑦ ᑲᔪᓯᓂᖏᑦ ᐊᑐᓚᐅᖅᑐᑦ ᓯᕗᓂᐊᓂ−1993−ᒥ 

ᑰᑕᐃᑦ ᐅᑯᓇᓂ ᐃᓗᐊᓂ ᓄᓇᕗᑦ ᓄᓇᓖᑦ ᖃᓂᖏᔭᖏᓐᓂ ᓄᓇᓂ ᐃᒪᕐᓂ ᑭᓯᐊᓂ 

ᕿᒥᕐᕈᔭᐅᓚᐅᖅᑎᓪᓗᒋᑦ ᐅᑯᓄᖓ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. ᑭᓯᐊᓂᓗ, 

ᕿᒥᕐᕈᔭᐅᓚᐅᖅᑎᓪᓗᒋᑦ ᐅᑯᓄᖓ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ − ᐃᒪᓐᓇᐃᓐᓂᐊᕐᒪᖔᑕ 

ᐋᒃᑲᓘᓐᓃᑦ ᑲᔪᓯᓂᐊᕐᒪᖔᑕ ᐃᓱᐊᓄᑦ ᐅᓄᕐᓂᖏᑦᑕ ᐊᒥᓲᓂᖏᑦ ᐊᖏᓂᖏᑦ ᐱᔪᓐᓇᖅᑎᑕᐅᓗᑎᒃ 

ᐊᑐᖅᑕᐅᓂᕐᒥᑦ ᓯᕗᓂᐊᓂ ᐃᓕᖓᓕᖅᑎᑕᐅᕐᓂᖏᑦ−1993−ᒥᑦ ᐊᖏᓂᖏᑦ, ᐋᖅᑭᒋᐊᖅᑕᐅᓂᖏᑦ, ᐅᕝᕙᓗ 

ᐲᖅᑕᐅᓗᑎᒃ − ᐊᑐᓕᓚᐅᖅᓯᒪᔪᑦ ᓯᕗᓂᐊᓂ−1993-ᒥᑦ ᑰᑕᐃᑦ ᐊᒃᑐᐊᔪᑦ ᐅᑯᓄᖓ ᐃᓄᐃᑦ ᓄᓇᕗᒥ 

ᓄᓇᓕᑦ ᖃᓂᒋᔭᖏᓐᓂᑦ ᓄᓇᓂ ᐃᒪᕐᓂ ᐃᖃᓗᒐᓱᒃᓂᐅᔪᑦ ᐃᒪᓐᓇᐃᑐᐃᓐᓇᕆᐊᓕᑦ ᑭᓯᐊᓂ ᐲᖅᑕᐅᓗᑎᒃ 

ᑲᑎᒪᔨᓄᑦ ᐅᕝᕙᓗ ᐃᓇᖏᖅᑕᐅᓗᑎᒃ ᓱᓕᔪᒃᑯᑦ ᐃᓱᒪᓗᑎᒃ ᐅᑯᓂᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ 

ᐊᖑᓇᓱ̀ᖕᓂᒃᑯᑦ. ᑕᐃᒪᓐᓇ ᐱᓕᕆᐊᖑᔭᕆᐊᖃᖅᑐᑦ ᑕᑯᒃᓴᐅᓂᐅᔪᑦ ᑐᑭᓕᐅᖅᑕᐅᔭᕆᐊᖃᕐᓂᕐᒧᑦ ᐅᕙᓂ 

ᑎᑎᕋᖅᓯᒪᔪᖏᓐᓂ ᐃᒪᓐᓇ ᐅᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᐊᖃᕆᐊᖃᖅᑐᑦ 

ᑕᐃᒪᐃᑦᑐᓄᑦ ᑰᑕᓂᒃ “ᒪᓕᒃᓗᒋᑦ ᐃᓛᒃᑰᖅᑐᖏᓐᓂ ᑕᒡᕙᓂ”.  (ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓂᖓ 

ᐹᐃᑉᐹᑎᒍᑦ ᐅᖃᖃᑎᒌᒍᑎᓂ ᐅᓇ ᑐᑭᐊ ᓱᓕ: ᑕᑯᒍᒃ ᑎᑎᕋᖅᓯᒪᔪᐊᓂ 6 ᐸᐃᑉᐹᓂ ᐊᒻᒪᓗ ᐃᓚᖃᕆᓪᓗᓂ 

ᓴᓂᕌᒍᑦ ᑎᑎᕋᖅᓯᒪᔪᓂ. ᐊᔪᕐᓇᖏᓐᓂᖅᓴᐅᖁᓪᓗᒋᑦ ᓇᓗᓇᐃᖅᓯᒪᔪᑦ, ᐊᔾᔨᐊᓂ ᐅᑯᐊ 2006−ᒥ ᒪᓕᒐᑎᒍᑦ 

ᐸᐃᑉᐹᓂ ᐃᓱᒪᒋᔭᐅᔪᑦ ᐆᒧᖓ ᕈᔅ ᓴᓚᕙᓐ ᐅᖃᐅᓯᖏᑦ ᑕᒪᑦᓱᒧᖓ ᐃᓚᖓᓂ ᑎᑎᕋᖅᓯᒪᔪᓂ 5.6.4,. 

ᓇᓗᓇᐃᖅᓯᔪᑦ ᑐᕌᖅᖢᓂ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓂᖓ ᐸᐃᑉᐹᑎᒍᑦ ᐃᓱᒪᒋᔭᖏᓐᓂ, 

ᐃᓚᓕᐅᑎᓯᒪᔪᖅ)   

                                                           
1
 ᐆᒃᑑᑎ ᐅᓇ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᒪᓐᐃᓕᐅᕆᐊᓚᐅᖅᑐᑦ ᐅᑯᓂᖓ ᐃᓂᐅᔪᓂᒃ 

ᓇᖕᒥᓂᖅ ᐱᓕᕆᐊᖏᑦᑎᒍᑦ ᐊᒃᑑᑉᐱᕆ 2, 2012-ᑎᑎᖅᑲᑦ ᒥᓂᔅᑕᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓪᓗᒋᑦ 

ᑕᕆᐅᒥ ᑭᖑᓕᕆᓂᕐᒥᑦ ᐃᖃᓗᒐᓱᐊᕐᓂᕐᒥᑦ:  “ ᑕᒪᕐᒥᒃ ᐊᒥᓲᓂᖏᑦ ᐃᓱᓕᕝᕕᖃᕐᓗᑎᒃ ᐃᓱᒪᓕᐊᑦ 

ᐋᖅᑭᒃᑕᐅᔪᑦ ᐅᑯᓄᖓ ᑲᑎᒪᔨᓄᑦ ᑭᐅᓪᓗᑎᒃ ᑐᒃᓯᕋᐅᑎᓄᑦ [ᐊᓯᔾᔨᕈᑎᑦ ᑭᖑᓕᕆᓂᕐᒧᑦ ᐃᖃᓗᒐᓱᖕᓂᕐᒥᑦ 

ᐊᐅᓚᑦᑎᔨᑦ ᑐᓂᕐᔪᑎᖏᑦ ᐅᑯᐊ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᐊᓐᓄᑦ] ᐃᓕᖓᔪᖅᓱᓕ ᑕᐃᒪᓐᓇ 

ᑰᑕᖃᖅᑎᑦᑎᓂᒃᑯᑦ, ᐱᖁᔭᐅᔪᑦ ᒪᓕᒃᖢᒋᑦ ᐅᑯᓄᖓ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑎᒍᑦ ᐃᓚᖓᓂ 

ᑎᑎᕋᖅᓯᒪᔪᑦ: s. 5.6.4.”  
 



 
 

6 
 

 

ᐊᑖᓂ ᐅᑯᐊ ᐃᓕᖓᔪᑦ, ᐃᒪᓐᓇᐃᓐᓂᐊᖅᐸᑕ ᐊᖅᑭᒃᓯᓂᕐᒥᑦ ᐊᖏᕈᑎᓄᑦ−ᐅᖃᐱᓘᑎᖃᕐᓂᖅ 

ᐃᓱᒪᓕᐅᕈᑎᓂᒃ ᑐᖓᑎᖃᕐᓗᑎᒃ ᑕᒪᑦᓱᒧᖓ ᐃᒪᒻᒥᐅᑕᓕᐱᔨᒃᑯᑦ ᐱᓕᕆᕕᐊᓐᓄᑦ ᒫᓐᓇ ᑐᒃᓯᕋᐅᑕᐅᔪᓄᑦ, 

ᐅᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᑲᒪᔭᕆᐊᖃᖅᑐᑦ ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᕕᐊᓐᓂᑦ ᑐᑭᓯᕋᐅᑎᑦ ᐊᒃᑐᐊᓂᖃᖅᑎᓪᓗᒋᑦ ᐃᓗᐊᓂ ᒪᑯᓄᖓ ᓄᓇᕗᒥ ᓄᓇᓕᖕᓄᑦ ᖃᓂᒋᔭᖏᓐᓂᒃ 

ᓄᓇᓂ ᐃᒪᕐᓄᑦ ᐃᒪᓐᓇᐃᑉᐳᑦ: 

ᓄᓇᕗᑦ − ᑲᓇᖕᓇᖓ  

- ᑐᑭᓯᕋᐅᑎ ᐱᓪᓗᒍ ᑕᒪᑦᓱᒧᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᓄᑦ ᐅᓄᕐᓂᖏᑦ ᐅᐊᖕᓇᖅᐸᓯᐊᓂ 

ᑭᖑᒐᓱᐊᕐᓂᕐᒧᑦ ᓇᓗᓇᐃᒻᒪᖏᑦᑐᓂᒃ ᐅᓄᕐᓂᖏᑦᑕ ᒪᑯᓄᖓ ᐊᖏᓂᖏᓐᓄᑦ, ᐃᓗᐊᓄᑦ 

ᑐᑭᓯᕋᐅᑎᑦ ᑕᒪᑦᓱᒧᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᖏᑦᑕ, ᑕᒪᓐᓇ ᑕᐅᕙᓂᐊᓂ 

ᐃᓄᐊᓂᓄ ᓄᓇᕗᑦ−ᑲᓇᖕᓇᖓ;    

-ᑐᑭᓯᕋᐅᑎ ᐱᓪᓗᒍ ᑕᒪᑦᓱᒧᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᓄᑦ ᐅᓄᕐᓂᖏᑦ ᑕᒪᒃᑯᓄᖓ 

ᑕᖅᓴᓕᖕᓄᑦ ᑭᖑᓄᑦ ᓇᓗᓇᐃᖅᓯᒪᖏᑦᑐᑦ ᓱᓇᓂᐅᓂᑦ ᐊᖏᓂᖏᑦᑲ ᐱᓪᓗᒋᑦ ᐊᖏᓂᖏᑦᑕ, 

ᐃᓗᐊᓂ ᑐᑭᓯᕋᐅᑎᐅᔪᑦ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᖏᑦ, ᐃᒪᓐᓇ ᐃᓂᖃᖅᑐᑦ 

ᑕᒫᓂᐊᓂ ᓄᓇᕗᑦ − ᑲᓇᖕᓇᖓ;      

ᓄᓇᕗᑦ − ᐱᖓᓇᖓ 

- ᑐᒃᓯᕋᐅᑎᐅᑎᓪᓗᒋᑦ ᑕᒪᑦᓱᒧᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᖏᑦ ᒪᑯᓄᖓ 

ᑕᖅᓴᓕᖕᓄᑦ ᑭᖑᓄᑦ ᓇᓗᓇᐃᖅᓯᒪᑎᓐᓇᒋᑦ ᐊᖏᓂᖏᑦ ᑕᒪᑦᓱᒧᖓ ᐊᒥᓂᖏᓐᓄᑦ ᐊᖏᓂᖏᑦᑕ, 

ᐃᓗᐊᓂ ᑐᒃᓯᕋᐅᑏᑦ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᕐᒧᑦ, ᐃᓂᖃᖅᑐᑦ ᐃᓗᐊᓂ 

ᓄᓇᕗᑦ − ᐱᖓᓇᖓ.  

b) ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᖅᑐᑦ ᑕᒪᑦᓱᒧᖓ ᑐᒃᓯᕋᐅᑎᒧᑦ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ 

ᐅᓄᕐᓂᖏᓐᓂ ᐃᓗᐊᓂ ᓄᓇᕗᑦ − ᖃᓇᖕᓇᖓᓂ ᐊᒻᒪᓗ ᓄᓇᕗᑦ − ᐱᖓᓇᖓᓂ 

 i ) ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᒃᑕᐅᔪᓐᓇᖅᑐᑦ ᐅᓄᕐᓂᖏᑦ ᓱᓕ ᓇᓗᓇᐃᖅᑕᐅᖏᑦᑐᑦ 

ᐅᖃᓪᓚᒃᓗᓂ, ᑕᒪᑦᓱᒧᖓ ᐃᒪᕐᒥ ᑭᖑᒐᓱᐊᕐᓂ ᐃᖃᓗᓕᕆᓂᕐᒧᑦ ᑐᑭᖃᕐᒪᑦ, ᑲᑎᒪᔨᑦ ᖃᐅᔨᒪᔭᕆᐊᖃᖅᑐᑦ 

ᐊᒥᓲᓂᖏᓐᓂᒃ ᑐᑭᓯᓇᐅᑎᑦ ᓇᓕᐊᓐᓄᑐᐃᓐᓇᖅ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ ᒪᓕᒃᓗᒋᑦ 

ᐅᑯᐊ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᒪᓕᒃᓗᑎᒃ ᓄᓇᓕᖕ ᐆᒪᔪᒻᑕᐅᔪᓐᓇᖅᑐᑦ ᐊᖑᓇᓱᐊᕐᓂᑯᒃᑦ 

ᐅᓄᕐᓂᖏᑦ ᐃᓱᒪᓕᐅᕈᑎᑎᒍᑦ. ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ ᐊᓯᖏᑦ ᐊᒃᑐᖅᑕᐅᓯᒪᔪᑦ ᑎᒥᐅᔪᑦ 

ᐱᔪᓐᓇᐅᑎᓕᑦ ᕿᒥᕐᕈᐃᓂᕐᒥᑦ ᑐᒃᓯᕋᐅᑎ ᖃᑉᓯᓂᒃ ᐱᑎᑦᑎᓂᖏᓐᓂᒃ ᐊᒻᒪᓗ ᒪᓕᒃᓗᑎᒃ 

ᓇᓚᐅᖅᑕᖅᑕᐅᔪᓂᒃ ᐅᓄᕐᓂᖏᑦᑕ ᐊᒻᒪᓗ ᐋᖅᑭᒃᑕᐅᔪᑦ ᓈᓴᐅᑎᑎᒍᑦ, ᐃᒪᓐᓇ ᐊᑲᐅᔪᒥᑦ ᐱᕕᖃᑦᑎᐊᕐᓗᑎᒃ 

ᐅᖃᐅᓯᖃᕐᕕᖃᕐᓂᕐᒧᑦ, ᐊᒻᒪᓗ ᓇᖕᒥᓂᖅ ᐅᖃᐅᓯᓂᑦ ᑐᓂᓯᓂᕐᒥᑦ ᐃᓱᒪᒋᓂᐊᕐᓗᒋᑦ ᑲᑎᒪᔨᑦ 

ᐃᓱᒪᓕᐊᖏᓐᓂᑦ. ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᓂᓯᔪᑦ ᐃᒪᓐᓇ, ᐃᓐᖐᓐᓇᖅ, ᑲᑎᒪᔨᑦ ᑐᑭᓕᐅᕆᓗᑎᒃᓗ 

ᑎᓕᓯᓂᒃᑯᑦ ᐅᑯᓄᖓ ᐃᒪᕐᒥᐅᑕᓕᕆᔨᑦ ᐱᓕᕆᕕᐊᓐᓄᑦ ᓴᖅᑭᑦᑎᖁᓪᓗᒋᑦ ᑕᒪᑦᓱᒧᖓ ᑐᑭᓯᒃᑲᓐᓂᕈᑎᒃᓴᓂᒃ 

ᐊᒻᒪᓗ ᑐᓂᓯᓗᑎᒃ ᑲᑎᒪᔨᓄᑦ ᐊᒻᒪᓗ ᐊᒃᑐᖅᑕᐅᓯᒪᔪᓄᑦ ᑎᒥᐅᔪᓄᑦ. ᑲᑎᒪᔨᑦ ᐃᓱᒪᓕᐊᖓᑦ 

ᐋᖅᑭᒃᓯᒪᓕᖏᑦ ᑕᒪᑦᓱᒧᖓ ᓄᓇᕗᑦ−ᐅᐊᖕᓇᖓᓄᑦ ᐊᒻᒪᓗ ᓄᓇᕗᑦ ᑲᓇᖕᓇᖓᓄᑦ 

ᐃᒪᓐᓇᐃᓕᐅᖅᑕᐅᔭᕆᐊᖃᖅᑐᑦ ᑕᑭᒃᓕᒋᐊᖅᑕᐅᓗᑎᒃ ᒪᓕᒃᓗᑎᑦ.    

 ii) ᐱᑕᖃᕆᐊᖃᖅᑐᑦ ᓴᖅᑯᒥᔪᓂᒃ ᐊᒻᒪᓗ ᑐᑭᖏᓐᓂᒃ ᐱᔾᔪᑎᐅᔪᓄᑦ ᑕᒪᑦᓱᒧᖓ 

ᐃᓚᖓᒍᑦ, ᑕᐃᒪᐃᑦᑐᑦ ᐱᓪᓗᒋᑦ, ᐃᒪᓐᓇᓗ ᐊᖏᕈᑎᑦ ᑐᑭᖏᑦ ᑐᖓᕕᖏᑦᑕ, ᑐᖓᑎᓕᑦ ᓱᓕᓂᐅᔪᓄᑦ 

ᐅᑯᓄᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᓂᒃ ᐊᖑᓇᓱᒃᓗᑎᒃ ᐊᓐᓇᒃᑐᕈᑎᐅᓗᑎᒃ − ᑐᖓᑎᖏᑦᑎᒍᑦ, ᑲᑎᒪᔨᑦ 

ᐊᑐᓕᖅᓯᒪᔪᑦ ᐱᔭᕆᐊᖃᖅᑐᓂᒃ ᐊᒻᒪᓗ ᓈᒻᒪᒃᑐᓂᒃ ᐊᑐᕐᓂᕐᒥᑦ ᒪᓕᒋᐊᖃᖅᖢᑎᒃ ᐊᑭᕋᖏᑦ ᓵᖓᓐᓂ 

ᐱᓕᕆᔪᑦ ᑐᓂᓯᓗᑎᒃ ᓈᒻᒪᒃᑐᓂᒃ ᓴᖅᑯᒥᔪᒃᑯᑦ ᐊᒻᒪᓗ ᑐᑭᖃᑦᑎᐊᖅᑐᓂᒃ ᑕᑯᒃᓴᐅᑎᑦᑎᓗᑎᒃ, ᒪᓕᒃᓗᒋᑦ 

ᐃᓚᖓᓂ ᑎᑎᕋᖅᓯᒪᔪᑦ ᐅᑯᓇᓂ 5.3.3(a) ᐊᖏᕈᑎᓂᒃ ᐃᒪᓐᓇ. 

1) ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ ᐱᔭᕆᐊᓕᒃ ᐃᒪᓐᓇᐃᓐᓂᐊᖅᑐᑦ ᒪᑯᓄᖓ 

ᐊᒃᑐᖅᓯᓗᑎᒃ ᐊᑐᖅᑕᐅᔪᓂᒃ ᓴᐳᒻᒥᓂᕐᒥᑦ ᑐᕌᖅᑕᐅᔪᓄᑦ, ᐊᒻᒪᓗ ᐃᒪᓐᓇ 

2) ᑐᒃᓯᕋᐅᑕᐅᔪᑦ ᐊᖏᓂᖏᑦ ᐅᑯᐊ ᓄᓇᓕᖕᓄᒃ ᐆᒪᔪᖅᑕᐅᔪᓐᓇᖅᑦ ᐊᖏᓂᖏᑦ 

ᐊᒃᓱᕈᕐᓇᕐᓂᖅᓴᐅᓗᑎᒃ ᓱᑲᖓᔪᒃᑯᑦ ᐃᓄᐃᑦ ᐊᖑᓇᓱᖕᓂᖏᓐᓄᑦ ᑭᓯᐊᓂ ᑕᑭᒃᓕᒋᐊᕐᓗᒋᑦ 

ᐱᔭᕆᐊᓕᑦ ᓈᒻᒪᓴᓕᖁᓪᓗᒋᑦ ᓴᐳᒻᒥᓂᕐᒥᑦ ᑐᕌᖅᑕᐅᔪᒪᔪᓄᑦ. “ᓴᐳᒻᒥᓂᖅ” ᐊᓐᓇᒃᑐᐃᓂᒃᑯᑦ 

ᑐᑭᓯᔭᐅᔭᕆᐊᓕᒃ ᒪᓕᒃᓗᒋᑦ ᓯᕗᓕᑦ ᑐᑭᖏᑦ ᓴᐳᒻᒥᓂᕐᒧᑦ ᐊᑐᐃᓐᓇᐅᔪᑦ ᐅᑯᓇᓂ ᐃᓛᒃᑰᖅᑐᐊᓂ 5: 

ᐃᓚᖓᓂᓗ ᐅᑯᐊ 5.1.3, 5.1.5.  

ᐱᓪᓗᒍ ᐃᒪᕐᒥᐅᑕᓕᕆᔩᑦ ᐱᓕᕆᕕᐊᑦᑕ ᑐᑭᓯᕋᐅᑎᐊᑦ ᐃᓕᑕᖅᓯᓯᒪᖏᑦᑐᖅ ᐅᑯᐊ ᓄᓇᕗᑦ ᐊᖏᕈᑎᖏᓐᓂ 

ᓱᓕᔾᔪᑎᑦ ᒪᓕᖁᔭᐅᔪᓄᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ ᐊᒃᑐᖅᑕᐅᓯᒪᔪᑦ ᑎᒥᐅᔪᑦ ᐃᓂᖃᖏᒻᒪᑕ 

ᐅᖃᕐᕕᖃᕐᓂᕐᒧᑦ ᑕᒪᑦᓱᒧᖓ ᑐᒃᓯᕋᐅᑎᐅᔪᓄᑦ ᓱᓕᓂᖏᓐᓄᓪᓗ ᑕᒪᒃᑯᐊ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ 

ᐊᖑᓇᓱᖕᓂᒃᖁᑦ. ᓄᓇᕗᑦ ᑐᓐᖓᑯᒃ ᑎᒥᖓᑦ ᑕᐃᒪᐃᒻᒪᑦ ᑐᓂᓯᔪᑦ ᐅᑯᐊ ᑲᑎᒪᔨᑦ ᑐᑭᓕᐅᕆᔭᕆᐊᓕᑦ 

ᐅᑯᓄᖓ ᐃᒪᒻᒥᐅᑕᓕᕆᔨᑦ ᐱᓕᕆᕕᐊᓐᓄᑦ ᐃᒪᓐᓇ ᓇᓗᓇᐃᓯᓗᑎᒃ ᐃᒪᓐᓇᐃᓕᐅᕐᓂᐊᕐᓂᖏᓐᓂᒃ ᑲᑎᒪᔨᑦ 

ᐃᓱᒪᓕᐅᓂᐊᕐᓗᑎᒃ ᐱᔾᔪᑎᐅᔪᓄᑦ ᓱᓕᓂᐅᔪᓂᒃ ᑐᖓᕕᖃᕐᓗᑎᒃ ᑐᑭᓯᒃᑲᓐᓂᕈᑎᒃᓴᓂᒃ ᐊᒻᒪᓗ 

ᐅᖃᐅᕐᕕᖃᕐᓂᕐᒧᑦ ᐃᓗᓕᖏᓐᓄᑦ ᒫᓐᓇ ᑐᒃᓯᕋᐅᑎᓕᐊᖑᓯᒪᔪᓄᑦ, ᐅᕝᕙᓗ ᑐᓂᓯᓗᑎᒃ ᓈᒻᒪᒃᑐᓂᒃ 

ᓴᖅᑯᒥᔪᓄᑦ ᖃᐅᔨᔾᔪᑎᓄᓪᓗ ᐊᒻᒪᓗ ᑐᑭᖃᑦᑎᐊᖅᑐᓂᒃ ᑕᒪᑦᓱᒧᖓ ᐱᔾᔪᑎᐅᔪᓄᑦ. ᓇᓪᓕᐊᑐᐃᓐᓇᖅ ᐱᓪᓗᒍ 

ᐃᓱᒪᓕᐊᑦ, ᐊᒃᑐᖅᑕᐅᓯᒪᔪᑦ ᑎᒥᐅᔪᑦ ᐱᕕᖃᖅᑎᑕᐅᔭᕆᐊᖃᖅᑐᑦ ᓈᒻᒪᒃᑐᓂᒃ ᐱᕕᒃᓴᓂᒃ ᑕᒪᑦᓱᒧᖓ 

ᐅᖃᕐᕕᖃᕐᓂᕐᒧᑦ. ᑲᑎᒪᔨᑦ ᐃᓱᒪᓕᐊᖏᓐᓄᑦ ᒪᓕᑦᑕᐅᔪᒃᓴᑦ ᐅᓪᓗᐃᑦ ᑕᒪᑦᓱᒧᖓ ᓄᓇᕗᑦ ᑲᓇᖕᓇᖓᓂ 

ᐊᒻᒪᓗ ᓄᓇᕗᑦ ᐱᖓᓇᖓᓂ ᐃᒪᓐᓇᐃᒋᐊᖃᕐᓂᐊᖅᑐᑦ ᑕᑭᒃᓕᒋᐊᖅᑕᐅᓗᑎᒃ ᒪᓕᒃᓗᒋᑦ ᐃᒪᓐᓇ. 

 

c) ᐲᖅᑕᐅᔭᕆᐊᓕᒃ ᐅᑯᐊ ᖃᐅᑕᒫᑦ ᐊᖏᓂᖏᑦ ᐊᑐᓂᑦ ᓄᓇᓖᑦ ᐋᖅᑭᒃᑕᖏᑦ ᑲᑎᒪᔨᑦ ᑕᒪᑦᓱᒧᖓ 

ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ  

ᓇᓂᑐᐃᓐᓇᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᓴᖅᑭᑦᑎᒃᐸᑕ ᐋᖅᑭᒃᓯᓂᒃᑯᑦ ᑕᒪᑦᓱᒧᖓ ᓄᓇᓕᖕᓂ 

ᐆᒪᔪᖅᑕᐅᔪᓐᓇᖅᑐᓂᒃ ᐊᖑᓇᓱᖕᓂᒃᑯᑦ ᑕᒪᒃᑯᐊ ᐆᒪᔪᐃᑦ ᐅᓄᕐᓂᖏᓐᓂᒃ ᓯᕗᓪᓕᖅᐹᒥ, ᐊᒻᒪᓗ 

ᐲᖅᓯᔭᕆᐊᖃᖅᑐᑦ ᑕᒪᑦᓱᒧᖓ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᓂᑦ ᐅᓄᕐᓂᖏᑦ ᐱᓪᓗᒋᑦ: ᐃᓚᖓᓂ 

ᑎᑎᕋᖅᓯᒪᔪᑦ ᐅᑯᐊ 5.6.19.  

ᒪᓕᒃᖢᒋᑦ, ᐅᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᐸᑕ ᑕᒪᓐᓇ ᓄᓇᓕᖕᓂ 

ᐆᒪᔪᑕᐅᔪᓐᓇᑐᑦ ᐊᖑᓇᓱᖕᓂᒃᑯᑦ ᓱᓕᓂᖏᑦ ᓴᖅᑭᓪᓗᒋᑦ ᐅᑭᐅᖅᑕᑐᒥᑦ ᐊᒻᒪᓗ ᑕᖅᓴᓕᒃ ᑭᖑᐃᑦ ᐅᕙᓂ 

ᓄᓇᕗᒥᑦ−ᑲᓇᖕᓇᖓᓂ ᐊᒻᒪᓗ ᑕᖅᓴᓕᒃ ᑕᐃᑲᓂ ᑭᖑᐃᑦ ᓄᓇᕗᑦ−ᑲᓇᖕᓇᖓᓂ, ᐲᖅᓗᒋᑦ ᐅᑯᐊ ᖃᐅᑕᒫᖅ 

ᐱᔭᐅᔭᕿᐊᓕᑦ ᐊᖏᓂᖏᑦ ᐊᑐᓂᑦ ᐅᑯᓄᐊ ᐊᒥᓲᓂᖏᑦ ᒪᓕᒃᓗᒋᑦ. 

ᐊᔾᔨᐅᖏᑦᑐᑦ ᐋᖅᕿᐅᒪᔪᑦ ᐃᓕᖓᓂᖏᓐᓄᑦ ᓈᓴᐃᓂᕐᒥᑦ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᐊᖏᓂᖏᑦ 

ᐊᑐᐃᓐᓇᐅᔪᑦ ᐅᑯᓇᓂ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᐊᖏᓂᖏᑦ ᐊᑐᐃᓐᓇᐅᑎᑕᐅᔪᑦ ᐅᑯᓄᖓ 

ᐊᖏᕈᑎᑎᒍᑦ, ᒪᓕᒃᖢᒋᑦ ᐅᓄᕐᓂᖏᑦ ᓱᓕᔾᔪᑎᑦ. ᐋᖅᑭᐅᒪᓂᖏᑦ ᓈᓴᐃᓪᓗᓂᓴ ᐊᑐᖅᑕᑦ ᖃᐅᑕᒫᑦ 

ᐱᑕᖅᑕᐅᔪᓐᓇᖅᑐᑦ ᐊᖏᓂᖏᑦ ᐃᒪᓐᓇᓗ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᕐᒧᑦ 

ᐃᓕᖓᓚᐅᖏᑦᑐᑦ ᐅᑯᐊ ᓄᓇᕗᒥ ᐊᖑᓇᓱᒃᑎᓄᑦ ᐊᖑᔭᖏᓐᓂᒃ ᖃᐅᔨᓴᖅᑎᓪᓗᒋᑦ ᐱᒋᐊᓚᐅᒻᑐᑦ ᐅᓇ 

ᐊᑐᖅᑕᐅᓪᓗᓂ ᐃᓚᖓᓂ ᑎᑎᕋᖅᓯᒪᔪᑦ 5.6.23 (b), ᑕᑯᒃᓴᐅᑎᑕᐅᔪᓐᓇᖅᑐᖅ ᐃᒪᓐᓇ: 

(ᐊᖏᓂᖅᐹᑦ ᐊᕐᕌᒍᑕᒫᑦ ᐊᖏᓂᖏᑦ ᐊᖑᔭᐅᓯᒪᔪᑦ ᒪᖃᐃᑎᓄᑦ ᐅᑭᐅᑦ ᑕᓪᓕᒪᑦ 5 ᓯᕗᓂᖏᓐᓂ ᐃᒪᓐᓇ 

ᓈᒻᒪᖏᑦᑐᒃᑯᑦ ᐃᓕᔭᐅᓯᒪᓂᖏᑦ ᐅᑯᐊ ᓄᓇᓕᖕᓂ ᐆᒪᔪᖅᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ) + (ᕿᑎᐊᓂ 

ᐊᕐᕌᖑᑕᒫᑦ ᐊᖏᓂᖏᑦ ᐊᖑᔭᐅᔪᓐᓇᖅᑐᑦ ᐃᓗᐊᓂ ᐅᑭᐅᑦ ᑕᓪᓕᒪᑦ 5 ᓄᓇᕗᒥ ᐊᖑᔭᐅᔪᓄᑦ 

ᖃᐅᓴᕈᑎᑎᒍᑦ. 

     ____________________ 

2 

ᕿᑭᖅᑕᓂ ᐃᖃᓗᓕᕆᔨᒃᑯᑦ ᑎᒥᖁᑎᐊᑦ ᐊᒻᒪᓗ ᕿᑭᖅᑖᓗᒃ ᑯᐊᐱᕇᓴᓐ ᐊᑕᐅᓯᑑᓚᐅᖅᑐᑦ ᐃᓄᖕᓄᑦ 

ᐃᖃᓗᓕᕆᓂᐅᓪᓗᓂ ᒪᑯᓄᖓ ᑕᖅᓴᓕᖕᓄᑦ ᐅᕝᕙᓗ ᐅᑭᐅᖅᑕᖅᑐᒥ ᑭᖑᓕᕆᓂᕐᒥᑦ ᐅᑭᐅᑦ ᑕᓪᓕᒪ 5 

ᓯᕗᓂᖏᓐᓂ ᐊᒻᒪ 2017, ᐅᑯᐊ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ ᓴᖅᑭᑎᑕᐅᔪᓐᓇᖅᑐᑦ. 

ᕿᑭᖅᑖᓗᒃ ᑯᐊᐱᕇᓴᓐ ᐊᑕᐅᓯᑑᓯᒪᔪᖅ ᐃᓄᖕᓄᑦ ᐊᐅᓚᑕᐅᓪᓗᓂ ᑎᒥ ᐊᖑᓇᓱᒃᑎᑦᑎᓂᕐᒥᑦ ᑭᖑᓕᕆᓂᕐᒥᑦ 

ᐅᑭᐅᑦ ᑕᓪᓕᒪᑦ ᐃᓗᐊᓂ ᐱᑕᖅᑕᐅᔪᑦ ᐆᒪᔪᐃᑦ ᖃᐅᔨᓴᖅᑕᐅᑎᓪᓗᒋᑦ (1996-2001). ᐅᕙᓂ 

ᑎᑎᕋᖅᓯᒪᔪᖏᓐᓂ, ᐊᖅᑭᒃᓯᒪᔭᖅ ᑕᒪᒃᑮᖕᓄᑦ ᓄᓇᕗᒥ ᓄᓇᓕᑦ ᖃᓂᖏᔭᖏᓐᓂ ᐅᓄᕐᓂᖏᑦ ᑕᐃᒪᐃᒻᒪᑦ 

ᐃᒪᓐᓇ: 

(ᐊᖏᓂᖅᐹᑦ ᑲᑎᓪᓗᒋᑦ ᐅᑯᐊ ᕿᑭᖅᑕᓂ ᐃᖃᓗᓕᕆᔨᑦ ᑎᓂᖁᑎᐊ ᐊᒻᒪᓗ ᕿᑭᖅᑖᓗᒃ ᑯᐊᐱᕇᓴᓐ 

ᑭᖑᓕᕆᓂᐊᑦ ᓇᓪᓕᐊᓐᓂᑐᐃᓐᓇᖅ ᐅᑭᐅᓂᑦ ᐊᑯᓐᓂᖏᓐᓂ ᐅᑭᐅ 2012 ᐊᒻᒪᓗ 2016) + 

(ᕿᑎᐊᓂ ᐃᓕᖓᔪᑦ ᐅᓄᕐᓂᖏᑦ ᐊᖑᔭᐅᔪᑦ ᐅᑯᓄᖓ ᕿᑭᖅᑖᓗ ᑯᐊᐱᕇᓴᒃᑯᓐᓄᑦ ᐊᑯᓐᓂᖏᓐᓂ 

ᐅᑭᐅᑦ 1996 ᐊᒻᒪᓗ 2001) 

     ___________________  

ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᓂᓯᔪᑦ ᐅᑯᐊ ᑲᑎᒪᔨᑦ ᑐᑭᓕᐅᖁᔭᐅᓪᓗᑎᒃ ᐅᑯᓄᖓ ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᕕᐊᓐᓄᑦ ᐊᑐᐃᓐᓇᕈᐃᓗᑎ ᑕᒪᒃᑯᓂᐊ ᓈᓴᐅᑎᓂᒃ ᐊᒻᒪᓗ ᓇᖕᒥᓂᖅ ᑐᖓᑎᒋᕙᒃᑕᖏᓐᓂᒃ 

ᓈᓴᐅᑎᓕᕆᓂᒃᑯᑦ, ᐊᒻᒪᓗ ᑲᑎᒪᔨᑦ ᑐᓂᓯᒋᐊᓕᑦ ᑎᒥᐅᔪᑦ ᐱᕕᒃᓴᓂᒃ ᐅᖃᕐᕕᖃᕐᓂᕐᒥᑦ ᐲᖅᓚᐅᖅᑎᓐᓇᒋᑦ 

ᑕᒪᒃᑯᓂᖓ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᐅᓄᕐᓂᖏᑦᑕ ᒪᓕᒃᓗᒋᑦ ᐅᓄᕐᓂᖏᑦ ᐊᑐᐃᓐᓇᕈᖅᑕᐅᔪᑦ. ᑲᑎᒪᔨᑦ 

ᐋᖅᑭᒃᓯᔭᕆᐊᖃᖏᑦᑐᑦ ᐅᑯᓂᖓ ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᓂᑦ ᐊᖑᓇᓱᖕᓂᒃᑯᑦ ᓯᕗᓂᐊᓂ 

ᐲᖅᑕᐅᓚᐅᖅᑎᓐᓇᒋᑦ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᐅᓄᕐᓂᑦ. ᑲᑎᒪᔨᑦ ᐅᓪᓗᖏᑦᑕ ᐋᖅᑭᒃᓯᒪᔭᖏᑦ 

ᑕᐃᒪᐃᒻᒪᑦ ᑕᑭᒃᓕᒋᐊᖅᑕᐅᔭᕆᐊᖃᖅᑐᑦ ᐱᕕᖃᖅᑎᑦᑎᓂᕐᒥᑦ .   

ᑕᐃᒪᓕ ᐅᑯᐊ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᐊᖏᓂᖏᑦ ᐋᖅᑭᒃᑕᐅᓚᐅᖅᑎᓪᓗᒋᑦ, ᐱᔭᒃᓴᖏᑦ ᐱᓕᕆᓂᒃᑯᑦ 

ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᐊᒻᒪᓗ ᐊᒃᑐᐊᔪᑦ ᓄᓇᓕᖕᓂ ᐆᒪᔪᓕᕆᔨᐊᓛᑦ ᑎᒥᖁᑎᖏᑦ ᑲᑎᒪᔨᑦ 

ᓴᓂᕐᕙᐃᓗᑎᒃ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᓂᒃ ᐊᑯᓐᓂᖏᓐᓂ ᕿᑭᖅᑖᓗ ᐃᖃᓗᓕᐱᔨᑦ ᑎᒥᖁᑎᐊᑦ: 

ᐃᓚᖏᓐᓂᒃ ᑎᑎᕋᖅᓯᒪᔪᒃ ᐅᑯᐊ ᒪᓕᒃᓗᒋᑦ 5.7.3(b), 5.7.6 (b).  ᐱᔭᒃᓴᕆᔭᖏᑦ ᐅᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓴᓂᕐᕙᐃᓂᕐᒥᑦ ᓇᓪᓕᐊᓐᓂᑐᐃᓐᓇᖅ ᐊᒥᐊᒃᑯᓂᒃ ᐅᑯᓇᖓᑦ ᓄᓇᓕᖕᓂ 

ᐆᒪᔪᖅᑕᐅᔪᓐᓇᖅᑐᑦ ᐊᖑᓇᓱᖕᓂᒃᑯᑦ ᐊᑯᓐᓂᖏᓐᓂ ᑕᒪᕐᒥᒃ ᓚᐃᓴᓕᑦ ᑎᒍᒻᒥᓪᓗᑎᒃ, ᐃᓚᒋᓪᓗᒋᑦ 

ᕿᑭᖅᑖᓗᖕᒥ ᐃᖃᓗᒐᓱᒃᑎᑦ ᑎᒥᖁᑎᐊᑦ ᐊᒻᒪᓗ ᕿᑭᖅᑖᓗᒃ ᑯᐊᐱᕇᓴᓐ, ᒪᓕᒃᓗᒋᑦ ᓯᕗᓪᓕᐅᑎᑕᐅᓯᒪᔪᑦ 

ᐃᓕᖓᔪᑦ ᐅᑯᓇᓂ ᐊᖏᕈᑎᓂᒃᖢ ᐃᓇᖓᒥ ᑎᑎᕋᖅᓯᒪᔪᖏᓐᓂᑕ 5.6.31-5.6.40.  

ᖁᔭᓐᓇᒦᒃ ᓱᓕ ᐱᕕᒃᓴᖃᖅᑎᑕᐅᒐᑦᑕ. ᓄᓇᕗᑦ ᑐᓐᖓᕕᒃ ᑎᒥᖓᑦ ᓂᕆᐅᒃᑐᑦ ᑲᔪᓯᓂᕐᒥᑦ ᐃᓚᐅᓂᕐᒥᑦ 

ᑕᒪᒃᑯᓄᖓ ᐱᒻᒪᕆᐊᓗᖕᓄᑦ ᑲᔪᓯᓂᐅᔪᓂᒃ ᐊᐅᓚᑕᐅᑎᓪᓗᒋᑦ. 

 

ᓱᓕᔪᒥᑦ, 

 

ᔭᐃᒻᔅ ᐃᑦᑐᓗᒃ 

ᐊᖓᔪᖅᑳᑉ ᑐᖏᓕᐊ 

  

ᑐᓂᔭᐅᖃᑕᐅᔪᖅ. ᔫᐱ ᑐᒃᑭᐊᐱᒃᒪ ᐊᖓᔪᖅᑳᖅ, ᒪᑭᕝᕕᒃ ᑯᐊᐱᕇᓴᓐ 

ᐊᑕᔪᑦ ᐅᑯᐊ (ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓂᒋᔭᖏᑦ ᐱᓪᓗᒋᑦ ᐸᐃᑉᐹᑦ ᐊᒻᒪᓗ ᓴᓚᕙᓐ ᐃᓱᒪᒋᔭᖏᑦ) 


